ԱՄՓՈՓԱԹԵՐԹ
«ՄԻ ՇԱՐՔ ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՀԱՄԱՐ ԿԻՐԱՌՎԱԾ 
ՏՈՒԳԱՆՔՆԵՐԻ ՀԱՄԱՆԵՐՄԱՆ ՄԱՍԻՆ» ՀՀ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ

	Մարմնի անվանումը
	Առաջարկությունը
	Եզրակացությունը
	Կատարված փոփոխությունը

	ՀՀ ֆինանսների նախարարություն 2018 թվականի հունիսի 1-ի թիվ 
01/8-3/9861-18
 գրություն
	Առաջարկություններ և դիտողություններ չկան:
	Ընդունվել է ի գիտություն:
	

	ՀՀ տնտեսական զարգացման և ներդրումների նախարարություն 2018 թվականի հունիսի 4-ի թիվ 
01/09.1/4026-18
 գրություն
	Առաջարկություններ և դիտողություններ չկան:
	Ընդունվել է ի գիտություն:
	

	ՀՀ տրանսպորտի, կապի և տեղեկատվական տեխնոլոգիաների նախարարություն 2018 թվականի հունիսի 5-ի թիվ 
01/16.1/9510-18 գրություն

	
Առաջարկություններ և դիտողություններ չկան:
Միաժամանակ, առաջարկում եմ քննարկել նաև մինչև 2018 թվականի հունվարի 1-ը վարչական իրավախախտում կատարած և վարչական  ակտերով նախատեսված տուգանքների  գումարները բարեխղճորեն վճարած անձանց հնարավոր արտոնությունների տրամադրման հարցը:

	Ընդունվել է ի գիտություն:
	

	ՀՀ ոստիկանություն 2018 թվականի հունիսի 4-ի թիվ 01/24/501578-18 գրություն 
	1. Նախագծի 1-ին հոդվածում «124.4-րդ (բացառությամբ 3-րդ, 4-րդ և 5-րդ մասերով նախատեսված իրավախախտումնհերի) » բառերը փոխարինել «124.4-րդ» բառով, ինչի արդյունքում` տուգանքի գումարի չվճարած մասը վճարելու պարտականությունից կազատվեն նաև 124.4-րդ հոդվածի 3-րդ, 4-րդ և 5-րդ մասերով նախատեսված իրավախախտումներ կատարած անձինք:
	Ընդունվել է:
	Կատարվել է համապատասխան փոփոխություն:

	
	2. Նախագծի հետ օրենսդրական փաթեթով ներկայացնել «Հայաստանի Հանրապետության վարչական դատավարության օրենսգրքում լրացում կատարելու մասին» ՀՀ օրենքի նախագիծ, որով սահմանել, որ դատարաններում քննության փուլում գտնվող վարչական ակտերի բողոքարկման վարչական վարույթը համաներման արդյունքում կարճելու դեպքում վարչական մարմնի վրա դատական ծախսերի հատուցման պարտականություն չի կարող դրվել: Առաջարկությունը հիմնավորվում է նրանով, որ ՀՀ վարչական դատավարության օրենսգրքի 2-րդ հոդվածով նախատեսված վարչական դատավարության օրենսդրության աղբյուրների թվում այդ օրենսգրքից, ՀՀ դատական օրենսգիրք սահմանադրական օրենքից և ՀՀ քաղաքացիական դատավարության օրենսգրքից բացի այլ իրավական ակտեր սահմանված չեն:

	Չի ընդունվել:
	ՀՀ վարչական դատավարության օրենսգրքում լրացումներ կատարելու անհրաժեշտությունը բացակայում է հետևյալ հիմնավորմամբ.
Դատական քննության փուլում գտնվող ակտերի սույն նախագծի համատեքստում անհրաժեշտ է դիտարկել երկու տեսանկյունից: Այն դեպքում, երբ որպես հայցվող հանդես է գալիս վարչական մարմինը, համաներման դեպքում վեճն ըստ թության սպառվում է, և վարույթը ենթակա է կարճման: Ըստ այդմ, դատարանը լուծում է նաև դատական ծախսերի հարցը, մասնավորապես այս դեպքում պետական տուրքի հարցը:

Մինչդեռ, երբ պատասխանատվության ենթարկված անձն ինքն է դատական կարգով վիճարկում վարչական ակտի իրավաչափությունը, ապա համաներումը (որը չի ենթադրում վարչական ակտի իրավաչափության վիճարկում, այլ պարզապես ազատում է իրավաչափ վարչական ակտով սահմանված պատասխանատվությունից) չպետք է մեխանիկորեն դատարանում վարույթը կարճելու հիմք հանդիսանա, քանի որ այսպիսով կսահմանափակվի անձի արդար դատաքննության իրավունքը:

	
	3. Նախագծի 2-րդ հոդվածով սահմանվող` «Դատական ակտերի հարկադիր կատարման մասին» ՀՀ օրենքի 67-րդ հոդվածով նախատեսված կատարողական գործողությունների կատարման ծախսերի վճարման պարտականությունից ազատելու վերաբերյալ դրույթը նախատեսել «Դատական ակտերի հարկադիր կատարման մասին» ՀՀ օրենքում լրացում կատարելու մասին» ՀՀ օրենքի նախագծով և այն ներառել վերը նշված օրենսդրական փաթեթում:
	Չի ընդունվել:
	«Դատական ակտերի հարկադիր կատարման մասին» ՀՀ օրենքի 3.1-րդ հոդվածի 1-ին մասի համաձայն` դատական ակտերի հարկադիր կատարման մասին օրենսդրությունը բաղկացած է Հայաստանի Հանրապետության Սահմանադրությունից, սույն օրենքից և իրավական այլ ակտերից:
Հետևաբար, այլ օրենքներով կատարողական վարույթին վերաբերող դրույթներ ևս կարող են նախատեսված լինել, ուստի, «Դատական ակտերի հարկադիր կատարման մասին» ՀՀ օրենքում լրացում կատարելու անհրաժեշտությունը բացակայում է: 

	
	4. Հիմք ընդունելով ՀՀ Սահմանադրության 117-րդ հոդվածը` նախագծով նախատեսված իրավակարգավորումները սահմանել առանձին «Համաներման մասին» ՀՀ օրենքով, որի պարագայում ընդունված ակտի հանրային իրազեկումը կդառնա ավելի մատչելի: 
	Ընդունվել է:
	Նախագիծը ներկայացվել է «Մի շարք վարչական իրավախախտումների համար կիրառված տուգանքների համաներման մասին» օրենքի նախագծի տեսքով:



